
ՀԱՇՎԵՏՎՈՒԹՅՈՒՆ
Արդարադատության նախարարի տեղակալ Կարեն Կարապետյանի Ֆրանսիայի Հանրապետություն (Ստրասբուրգ) գործուղման արդյունքների վերաբերյալ


Գործուղված պաշտոնատար անձ. Կարեն Կարապետյան
Գործուղված անձի զբաղեցրած պաշտոնը.  Արդարադատության նախարարի տեղակալ՝ որպես Եվրոպայի խորհրդի կոռուպցիայի դեմ պայքարի պետությունների խմբում (այսուհետ նաև՝ ԳՐԵԿՈ) ՀՀ պատվիրակության ղեկավար:
Գործուղման վայրը և ժամկետները. Ֆրանսիայի Հանրապետություն (Ստրասբուրգ), 2024  թվականի նոյեմբերի 18-ից  21-ը։ 
Հրավիրող կողմը` ԳՐԵԿՈ:
Գործուղման նպատակը. մասնակցություն ԳՐԵԿՈ-ի 98-րդ լիագումար նիստին։ 
Քննարկված թեմաները. Հայաստանի Հանրապետության՝ ԳՐԵԿՈ-ի 4-րդ գնահատման փուլի համապատասխանության 2-րդ զեկույցի լրացուցիչ զեկույցի քննարկում, ընթացիկ բանակցություններ և զեկույցի հաստատում, Ավստրիայի, Բոսնիա և Հերցեգովինայի, Լեհաստանի, Մոլդովայի, Չեխիայի 4-րդ գնահատման փուլի համապատասխանության 3-րդ միջանկյալ զեկույցների քննարկում և հաստատում,  Ավստրիայի, Բոսնիա և Հերցեգովինայի, Բուլղարիայի  ԳՐԵԿՈ-ի 5-րդ գնահատման փուլի համապասխանության զեկույցների քննարկում և հաստատում, ԳՐԵԿՈ-ի անդամ պետություններում հակակոռուպցիոն վերջին ձեռքբերումներ, քննարկում առաջիկայում նախատեսվող՝ ԳՐԵԿՈ-ի գնահատման 6-րդ փուլի շրջանակի վերաբերյալ։
Հանդիպումները, ելույթները, բարձրացված կամ քննարկված հարցերը.
Կարեն Կարապետյանը մասնակցել է 2024 թվականի նոյեմբերի 18-ից 21-ը կայացած ԳՐԵԿՈ-ի 98-րդ լիագումար նիստին։ Նշված նիստին քննարկվել է Հայաստանի Հանրապետության՝ ԳՐԵԿՈ-ի 4-րդ գնահատման փուլի համապատասխանության 2-րդ զեկույցի լրացուցիչ զեկույցը: Զեկույցի քննարկմանը նախորդել են երկկողմ բանակցություններ ԳՐԵԿՈ-ի քարտուղարության հետ, որի արդյունքում հայկական պատվիրակությանը հաջողվել է փոփոխել ԳՐԵԿՈ-ի կողմից տրված մասնակի կատարված հանձնարարականներից ևս 3 հանձնարարականի կարգավիճակը: 
Քննարկվել և հաստատվել են Ավստրիայի, Բոսնիա և Հերցեգովինայի, Լեհաստանի, Մոլդովայի, Չեխիայի 4-րդ գնահատման փուլի համապատասխանության 3-րդ միջանկյալ զեկույցները, քննարկվել և հաստատվել են Ավստրիայի, Բոսնիա և Հերցեգովինայի, Բուլղարիայի  ԳՐԵԿՈ-ի 5-րդ գնահատման փուլի համապասխանության զեկույցները, ներկայացվել են ԳՐԵԿՈ-ի անդամ պետություններում հակակոռուպցիոն վերջին ձեռքբերումները, քննարկվել է առաջիկայում նախատեսվող՝ ԳՐԵԿՈ-ի գնահատման 6-րդ փուլի շրջանակը։
Հայաստանի Հանրապետությանն առնչվող քննարկումների վերաբերյալ հարկ է նշել, որ Հայաստանի Հանրապետության՝ ԳՐԵԿՈ-ի 4-րդ գնահատման փուլի 2-րդ համապատասխանության զեկույցի նախագծի վերաբերյալ քննարկումը տեղի է ունեցել 2024թ. նոյեմբերի 20-ին, որին մասնակցել, հարցերին պատասխանել և փաստարկներ է ներկայացրել Կարեն Կարապետյանը։ 
Զեկույցի քննարկման շրջանակներում Կարեն Կարապետյանը՝ որպես ԳՐԵԿՈ-ում հայաստանյան պատվիրակության ղեկավար, հանդես է եկել բացման խոսքով, ներկայացրել ԳՐԵԿՈ-ի հանձնառությունների կատարման ուղղությամբ իրականացված աշխատանքները, ներկայացրել ՀՀ դիրքորոշումը՝ Զեկույցում ամրագրված յուրաքանչյուր հանձնարարարականի կատարման արդյունքների վերաբերյալ։
Բանակցությունների և քննարկումների արդյունքում հաջողվել է բարձրացնել Հայաստանի Հանրապետության կատարողականի արդյունքները և ամրագրել պատգամավորներին, ինչպես նաև բոլոր խումբ անձանց (պատգամավորներ, դատավորներ, դատախազներ) առնչվող ԳՐԵԿՈ-ի հանձնարարականների կատարված գնահատվելը։ 
Այսպես, Զեկույցը քննարկվել է սույն թվականի նոյեմբերի 20-ին և հաստատվել նոյեմբերի 22-ին։ Արդյունքում՝ մինչև 2024 թվականի սեպտեմբերի վերջին իրականացված լայնածավալ հակակոռուպցիոն և դատաիրավական ոլորտի բարեփոխումների, ինչպես նաև նշյալ բանակցությունների և քննարկումների արդյունքում ԳՐԵԿՈ-ի կողմից թվով ևս երեք հանձնարարական գնահատվել է բավարար կատարված, վեջնարդյունքում՝ Հայաստանն ավարտել է ԳՐԵԿՈ-ի գնահատման 4-րդ փուլը՝ 12 բավարար և 6 մասնակի կատարված կատարողականի ցուցանիշով։
Ստրասբուրգ կատարած այցի շրջանակներում Արդարադատության նախարարի տեղակալ Կարեն Կարապետյանը հանդիպում է ունեցել նաև Եվրոպայի խորհրդի Խոշտանգումների և անմարդկային կամ արժանապատվությունը նվաստացնող վերաբերմունքի կամ պատժի կանխարգելման Եվրոպական կոմիտեի (ԽԿԿ) գլխավոր քարտուղար Հյու Չեթվինդի հետ: Քննարկվել են Կառավարության կողմից իրականացված աշխատանքները ազատությունից զրկված անձանց պահման պայմանների բարելավման, իրավունքների երաշխավորման, օրենսդրական և ինստիտուցիոնալ հենքը ԽԿԿ-ի չափանիշներին համապատասխանեցնելու ուղղությամբ:
Կարեն Կարապետյանը Ստրասբուրգ կատարած այցի շրջանակում հանդիպել է Եվրոպայի խորհրդի Մարդու իրավունքների և իրավունքի գերակայության հարցերով գլխավոր տնօրեն Ջանլուկա Էսպոզիտոյի հետ: Կողմերը քննարկել են ԵԽ-ի կողմից իրականացվող ծրագրերի ընթացքը և գրանցված ձեռքբերումները, այդ թվում՝ դատաիրավական, հակակոռուպցիոն, քրեակատարողական և պրոբացիայի ծառայությունների բարեփոխումների օրակարգերի շրջանակներում:

26․11.2024թ.

3

image1.emf
X


